
KESAN STRATEGI ORIENTASI KITARAN INKUIRI TERHADAP PENCAPAIAN
KEMAHIRAN INKUIRI, PEMIKIRAN KRITIS, MOTIVASI PENCAPAIAN DAN
SIKAP PEMBELAJARAN

ABSTRAK

Penyelidikan ini bertujuan membina dan menilai keberkesanan satu strategi
atau pendekatan pembelajaran yang dikenali sebagai Strategi Pembelajaran
Berasaskan Inkuiri dengan bantuan Model Orientasi Kitaran Inkuiri (PBI+OKI) di
kalangan pelajar-pelajar sekolah menengah. PBI+OKI adalah strategi yang
diubah suai daripada model-model pembelajaran inkuiri yang berasaskan
daripada teori-teori kognitif, khususnya yang berkaitan dengan pemikiran Kritis.
Perubahan tingkah laku pelajar yang dinilai adalah dari aspek-aspek seperti
prestasi dalam kefahaman inkuiri, pemikiran kritis, motivasi pencapaian, sikap
dan kesedaran metakognitif yang telah terbentuk di kalangan pelajar-pelajar.
Kajian ini menggunakan kaedah kuasi eksperimen. Seramai 120 orang sampel
pelajar telah dibahagikan mengikut kumpulan iaitu kumpulan Pembelajaran
Berasaskan Inkuiri dengan bantuan model Orientasi Kitaran Inkuiri (PBI+OKI),
Pembelajaran Berasaskan Inkuiri tanpa bantu model (PBI) dan Pembelajaran
Amalan Biasa (PAB). Pelajar-pelajar yang digunakan telah dipilih secara rawak
daripada tiga buah sekolah menengah di daerah Kinta di negeri Perak Darul-
Ridzuan. Analisis-analisis varian satu hala ANOVA telah digunakan untuk
mengukurfkesan utama ke atas pemboleh ubah-pemboleh ubah bersandar bagi
ketiga-tiga kumpulan rawatan. Data-data yang diperolehi terlebih dahulu
dibersihkan melalui penggunaan Model Pengukuran Rasch dan kemudian
diperbetulkan dengan analisis Kovariat (ANCOVA) bagi mensetarakan dapatan

Ujian Pra. Manakala bagi menilai kekuatan hubungan antara kefahaman inkuiri

xiil



dengan pemikiran kritis, motivasi pencapaian dan sikap, analisis regresi
digunakan. Akhir sekali, data-data yang diperolehi daripada temu bual telah
diperjelaskan secara kualitatif. Hasil kajian telah mendapati bahawa semua
hipotesis-hipotesis nol telah ditolak. Didapati telah terdapat perbezaan yang
signifikan bagi semua pemboleh ubah bersandar terhadap pemboleh ubah
bebas. Dapatan juga telah menunjukkan terdapatnya hubungan yang jelas
antara pemikiran kritis, motivasi pencapaian dan sikap terhadap pembelajaran
dengan pencapaian kefahaman inkuiri selepas Model PBI+OKI dipraktikkan.
Begitu juga telah terdapat peningkatan kesedaran metakognitif yang tinggi di

kalangan pelajar setelah PBI+OKI dipraktikkan.

THE EFFECTS OF INQUIRY CYCLE ORIENTATION STRATEGY TOWARD
INQUIRY SKILLS ACHIEVEMENT, CRITICAL THINKING, ACHIEVEMENT
MOTIVATION AND LEARNING ATTITUDE

ABSTRACT

The objective of the research is to measure the effectiveness of a learning
strategy, known as Inquiry Based Learning Strategy supported by Inquiry Cycle
Orientation Model (PBI+OKI) among secondary school students. PBI+OKI is
modified from various inquiry learning models which based on cognitive
theories, particularly the ones that are related to critical thinking. The changes
of the students’ behaviour are assessed through several aspects like their
understanding of the inquiry skills, critical thinking skills, achievement
motivation, learning attitude and metacognitive awareness. This is a quasi
experimental study. One hundred and twenty students were divided into three
different groups, namely Pembelajaran Berasaskan Inkuiri dengan Model
Orientasi Kitaran Inkuiri (PBI+OKI), Pembelajaran Berasaskan Inkuiri (PBI) and
Pembelajaran Amalan Biasa (PAB). These students were randomly selected
from three schools in the District of Kinta, Perak Darul Ridzuan. One way
analysis of variance ANOVA was used to measure the main effect toward the
dependent variables for the three treatment groups. The data obtained were
first cleaned using Rasch Model followed by the Analysis of Covariance
(ANCOVA). In order to evaluate the relationships between inquiry
understarfding with critical thinking, achievement motivation and learning
attitude, regression analysis was applied. Lastly, the data obtained from the
interview sessions was further explained qualitatively. The result showed that all
the null hypotheses were rejected. There were significant differences on all the

dependent variables toward the independent variables. The result also showed



that critical thinking, achievement motivation and learning attitude are strongly
related to inquiry understanding skills after PBI+OKI model was exposed to the
students. Likewise, after the model was practiced, it was found that the

metacognitive awareness of the students has increased.



BAB 1.

PENGENALAN

11  Pendahuluan

Salah satu cabaran utama dalam Wawasan 2020 yang perlu ditangani
oleh masyarakat Malaysia ialah mewujudkan masyarakat saintifik, progresif dan
inovatif. Dalam konteks wawasan yang sama, Malaysia juga berhasrat untuk
melahirkan masyarakat yang kritis dan kreatif yang mampu mencipta dan
meneroka bidang-bidang baru dengan meletakkan matlamat mewujudkan kira-
kira 50% golongan belianya yang bersifat berdaya saing menjelang 2015
(Berita Harian, 29 September, 2002). Individu yang mempunyai penguasaan
kemahiran berfikir, bermotivasi tinggi dan memiliki sikap-sikap yang murni
merupakan keperluan yang mendesak dan perkara ini perlu disemaikan kepada
pelajar bermula di peringkat sekolah rendah (Ahmad Mohd Said, 1998).

Bagi mencapai matlamat di atas, dunia pendidikan di Malaysia sentiasa
menggalakkan semua penyelidik, pensyarah dan guru menggunakan
pendekatan-pendekatan dan strategi pengajaran dan pembelajaran yang
mengutamakan peningkatan daya berfikir pelajar. Zol Azlan Hamidin (2003)
menekankan betapa perlunya usaha memperkembangkan pemikiran-pemikiran
reflektif dan metakognitif sebagai satu inisiatif pembelajaran yang penting bagi
menggalakkan pelajar-pelajar berdikari dan bertanggungjawab ke atas
pembelajaran dan tingkah laku mereka. Zol Azlan juga menegaskan bahawa
strategi‘ pembelajaran bukanlah satu subjek tambahan yang boleh
membebankan guru tetapi sebaliknya adalah sebagai tambahan pada
keseluruhan repertoir pengajaran untuk mempercepatkan pencapaian

matlamat-matlamat yang disebutkan di atas.



1.2 Latar Belakang Kajian

Flavell (1989) membahagikan ilmu kepada tiga jenis iaitu ilmu khusus,
ilmu umum dan ilmu strategi. Bagi tujuan penyelidikan ini fokus diberikan
kepada pencarian ilmu strategi dengan memilih strategi pengajaran
Pembelajaran Berasaskan Inkuiri (PBl) dan pembelajaran berasaskan inkuiri
dengan bantuan model Orientasi Kitaran Inkuiri (PBI + OKI). Pemilihan kedua-
dua strategi ini adalah berlandaskan kepada penelitian yang telah dilakukan ke
atas kedua-dua strategi ini dari pelbagai sudut seperti prinsip-prinsip,
kemahiran, kaedah perlaksanaan dan tujuannya yang sealiran dengan
keperluan yang dikehendaki oleh ilmu strategi. Mengikut Flavell lagi,
kemampuan memilih ilmu strategi yang sesuai akan membantu pelajar
menguasai kefahaman terhadap perkara-perkara yang dipelajari.

Pembelajaran yang berkesan adalah apabila pembelajaran tersebut
dapat mengubah tingkah laku dari segi kognitif, afektif dan psikomotor (Carr &
Burnham, 1999). Oleh itu, dalam penyelidikan ini tumpuan diberikan kepada
perubahan tingkah laku dari aspek kemahiran inkuiri (psikomotor dan kognitif),
motivasi pencapaian dan sikap terhadap pembelajaran (afektif) dan kemahiran
pemikiran kritis (kognitif). Keempat-empat perubahan tingkah laku yang
dinyatakan saling mempengaruhi antara satu sama lain. Walau bagaimanapun,
menurut penilaian Eggen & Kauchak (2000), penguasaan pelajar terhadap
kemahiran-kemahiran pemikiran kritis adalah lebih utama dari kemahiran-
kemahiran yang lain. Ini adalah kerana, mengikut mereka, pelajar-pelajar yang
mencapai tahap pemikiran kritis . yang tinggi adalah berpotensi bagi

meningkatkan:



(i) pencapaian kefahaman mata pelajaran yang dipelajari, (i) tahap motivasi
pencapaian dan (iii) sikap positif terhadap pembelajaran.

Membentuk seseorang pelajar supaya berfikiran kritis bukanlah satu
tugas yang mudah. Proses pemikiran manusia adalah kompleks. Kemahiran
berfikir yang perlu dikuasai adalah luas. Sebagaimana yang digariskan oleh
Ennis & Millman (1985), pemikiran kritis melibatkan kemahiran berfikir secara
induksi dan deduksi, kebolehan membuat pemerhatian, mengenalpasti andaian
dan kesedaran metakognitif. Kemahiran-kemahiran tersebut dikenalpasti antara
masalah yang besar dihadapi oleh pelajar-pelajar di Malaysia (Syed Anwar Aly,
2003; Hamidah Madinsah, 2004). Lanjutan daripada masalah ini, pelajar-pelajar
tidak memahami kepentingan strategi pembelajaran yang digunakan sehingga
membawa kepada pelajar tidak bermotivasi dan bersikap negatif terhadap
pembelajaran (Chafee, 1988). Jadi, punca utama yang dikenalpasti ialah
kegagalan memilih dan melaksanakan strategi pengajaran dan pembelajaran
yang sesuai. Strategi pembelajaran inkuiri dipilih disebabkan ia mengandungi
pendekatan strategi yang jelas dalam usaha yang melibatkan aktiviti pencarian
ilmu (Costa, 2001), aktiviti penerokaan mental (Bruner, 1965), pembelajaran
berproses (Paula, 1970) dan pembelajaran aktif (Davis, 2003).

Costa (2001) menghuraikan pembelajaran secara inkuiri sebagai usaha
pencarian ilmu melalui aktiviti-aktiviti yang dijalankan sendiri oleh pelajar.
Pendekatan. aktiviti yang dicadangkan bertujuan memberi peluang kepada
pelajar bel.ajar bersama-sama dengan rakan mereka dalam usaha
mendapatkan ilmu. Richard & Jamie (2001) yang melihat pembelajaran inkuiri
dari sudut perspektif perkembangan kurikulum, menjelaskan‘ bahawa

pembelajaran inkuiri adalah satu proses pembelajaran yang menyediakan



pelue;ng kepada pelajar mempraktikkan kehidupan di luar bilik darjah. Ketika
berinteraksi dengan persekitaran luar mereka, pelajar menukar perwatakan diri
seolah-seolah berperanan sebagai seorang saintis, artis atau agen penyelesai
masalah (Flower, Elenoer & Lorraine, 2000). Tujuan pelajar diminta mengubah
perwatakan diri mereka adalah supaya semasa berlakunya proses
pembelajaran secara inkuiri, mereka benar-benar dapat menghayati tugas-
tugas yang dijalankan oleh watak yang dipilih. Penghayatan kepada watak akan
membolehkan pelajar menjiwai setiap aktiviti yang dilakukan dan bertindak
dengan lebih perihatin.

Paula (1970), dalam menghuraikan proses dalam pengajaran
pembelajaran inkuiri dari sudut kepentingan perkembangan intelek,
mencadangkan agar diterapkan kemahiran pemikiran kritis supaya pelajar-
pelajar mengamalkan budaya meneroka dan membina ilmu pengetahuan tanpa
henti. Penerapan pemikiran kritis dalam inkuiri dapat dilakukan apabila
perasaan ‘tidak puas hati’ terhadap maklumat baru wujud dan tertanam dalam
pemikiran pelajar (Paula, 1970). Pelajar-pelajar diberi galakkan supaya berani
mempersoalkan setiap maklumat yang diperolehi sama ada daripada rakan,
masyarakat, guru ataupun dari diri sendiri. Proses mempersoalkan kesahihan
dan ketepatan setiap ilmu dalam pembelajaran inkuiri adalah didasarkan
kepada prinsip mencari kebenaran dan ia boleh mempengaruhi pembentukan
pemikirap pelajar yang kritis dan tidak menerima sesuatu ilmu dengan membuta
tuli (Toch, 1993).

Bruner (1965) memasukkan konsep kitaran inkuiri dalam mempraktikkan
pembelajaran secara inkuiri penemuan. Konsep kitaran dalam PBI bermakna

proses pembelajaran berlaku dalam satu rantaian pusingan yang berterusan.



Setiap peringkat-peringkat yang dilalui secara inkuiri perlu dilaksanakan secara
teliti. Hawken (1965) yang mendalami konsep kitaran inkuiri Bruner telah
menggunakan aktiviti penerokaan mental sebagai teknik menjayakan proses
kitaran inkuiri. Penerokaan mental memerlukan pelajar aktif melakukan
penyelidikan, penyiasatan dan pencarian bukti (Hawken, 1965).

Pembelajaran secara kitaran inkuiri harus berjalan dalam bentuk “spiral
of inquiry” (Bruner, 1990). Spiral of inquiry bermaksud bahawa proses kitaran
yang dijalankan dalam pembelajaran inkuiri dibahagikan mengikut tahap.
Bruner (1996) telah menamakan lima tahap dalam proses spiral of inquiry iaitu
tahap mencari, menyiasat, mencipta, membincang dan refleksi. Pelajar-pelajar
yang menjalankan pembelajaran secara inkuiri harus melepasi setiap tahap
sebelum meneruskan ke tahap yang berikutnya. Prinsip inkuiri secara spiral ini
mempengaruhi pembentukan-pembentukan model pembelajaran inkuiri yang
lain seperti Model Inkuiri Sosial, Model Arend dan Model Kitaran Inkuiri.

Strategi pembelajaran inkuiri bukanlah satu strategi pengajaran dan
pembelajaran yang baru kerana ianya telah mula diamalkan oleh Socrates dan
Plato sejak zaman Greek lagi. Mereka telah menggunakan pendekatan ‘bersoal
jawab’ yang merupakan ciri utama inkuiri semasa mengendalikan pengajaran
pembelajaran. Melalui aktiviti bersoal jawab mereka telah berjaya
menghidupkan suasana pembelajaran yang aktif (Davis, 2003). Teknik bersoal
jawab di antara guru dan pelajar yang diamalkan pada peringkat awal
menghadapi banyak kritikan kerana ia hanya berupaya menyelesaikan satu isu
atau satu masalah pada satu masa. Jesteru, Orlich, Harder, Callahan & Gibson
(1998) telah mempelbagaikan kemahiran mengendalikan teknik soal jawab

yang telah dapat memberikan kesan perkembangan intelek dan emosi.



Pandangan mereka, secara tidak langsung memperakui  keberkesanan
pembelajaran secara inkuiri.

Bagi menjamin keberkesanan strategi pembelajaran inkuri, Orlich dan
rakan-rakan seterusnya mencadangkan agar digabungkan usaha kedua-dua
guru dan pelajar, tetapi dalam konteks membataskan penglibatan guru daripada
mengawal keseluruhan proses pengajaran pembelajaran. Oleh kerana strategi
pembelajaran inkuiri dilihat sebagai strategi pembelajaran yang berpusatkan
kepada pelajar, ini bermakna dari segi penglibatan dalam aktiviti, pelajar
diberikan tanggungjawab yang lebih banyak. Lawson (1995) pula menempatkan
pembelajaran inkuiri sebagai strategi pembelajaran yang berjaya melibatkan
pelajar berinteraksi dan menepati kehendak pendekatan yang sealari dengan
aliran epistemologi konstruktivisme.

Orlich dan rakan-rakan juga telah menggariskan empat prinsip
pembelajaran secara inkuiri yang patut diutamakan. Pertama, pembelajaran
inkuiri memerlukan interaksi guru, pelajar, bahan, isi kandungan dan
persekitaran sepanjang pengajaran pembelajaran dijalankan. Kedua, semasa
interaksi berlaku guru mewujudkan perlakuan rasa ingin tahu yang berlebihan di
kalangan pelajar. Mereka akan mengamalkan aktiviti bersoal jawab sama ada
dengan guru, rakan-rakan ataupun dengan diri sendiri. Ketiga, pelajar-pelajar
digalakkan meneroka ilmu di luar daripada persekitaran buku teks. Sumber-
sumber tambahan daripada luar perlu diperolehi sebagai bantuan
mengembangkan pemikiran pelajar. Dan akhirnya yang keempat, inkuiri tidak
boleh dipisahkan dengan usaha mewujudkan pembelajaran yang berasaskan

kepada kepelbagaian aktiviti.



Suchman (1962) telah menjalankan banyak kajian eksperimen terhadap
pembelajaran secara inkuiri di dalam bilik darjah. Beliau telah menggariskan
beberapa kemahiran-kemahiran utama yang hendak dibentuk apabila
pembelajaran secara inkuiri dipraktikkan iaitu kemahiran untuk mengenalpasti
masalah dan isu, membina andaian-andaian awal, mencari bukti-bukti yang
kukuh, mempersembahkan dapatan-dapatan mengikut interpretasi pelajar dan
membuat generalisasi kepada maklumat-maklumat yang telah diperolehi. Bagi
mencapai kelima-lima kemabhiran inkuiri ini perancangan dan persediaan yang
rapi adalah diperlukan. Suchman juga meletakkan kesediaan pelajar dari segi
mental dan emosi untuk menjalankan proses inkuiri mengatasi kepentingan
kesediaan guru.

Kajian terhadap strategi Pembelajaran Berasaskan Inkuiri (PBI) telah
dilakukan dalam aspek-aspek seperti hubungannya dengan pencapaian
(Anderson, 1997; Carmicheal & rakan-rakan, 1990; German, 1989; Jaizah
Mohamed, 1998), kefahaman konsep (Anderson, 1996; Brumby, 1984),
kemahiran komunikasi (Goska & Ackerman, 1996) dan pemikiran kritis (Carey,
1988; Feely, 1975, Lawrenz & Lawson, 1986; Reths & rakan-rakan, 1996).
Dapatan-dapatan kajian yang ditunjukkan di atas telah menunjukkan bahawa
PBI telah memberikan kesan yang signifikan kepada aspek-aspek yang dikaji.
Kebanyakan kajian PBI berkisar kepada kesannya terhadap pencapaian
mengikut isi kandungan mata pelajaran dan tertumpu pula kepada subjek-
subjek:berasaskan kepada sains seperti Biologi (Bybee, 1989) Fizik (Karplus
& Their, 1975) dan Matematik (Maehr & Noddings, 1990). Di dalam kajian ini,
penyelidik akan melanjutkan kajian-kajian yang lalu tetapi akan menyentuh dari

aspek-aspek yang berbeza. Sebagai contoh, walaupun pencapaian kefahaman



isi kandungan masih dipentingkan, tetapi pengukuran juga dibuat terhadap
kemahiran dan kebolehan pelajar menguasai kemahiran inkuiri seperti yang
digariskan oleh Suchman. Bagi tahap pemikiran kritis pula penyelidik mahu
mengesan dari aspek kemampuan pelajar-pelajar berfikir secara induktif dan
deduktif yang pada umumnya menggambarkan kemampuan menerapkan
kemahiran membuat generalisasi dan menilai. Penerapan unsur pemikiran Kritis
dalam pembelajaran secara inkuiri bertepatan dengan salah satu matlamat
pendidikan negara, iaitu untuk melahirkan pelajar yang kritis dan kreatif
khususnya dalam proses menyelesaikan masalah (Wan Zahid Mohd Nordin,
1994).

Kajian-kajian yang lalu juga didapati amat kurang mengaitkan kesan
pembelajaran inkuri terhadap motivasi individu pelajar. Oleh itu, dalam
penyelidikan ini penyelidik berhasrat untuk mengesan kemampuan
pembelajaran inkuiri dalam mengubah tahap motivasi pencapaian pelajar.
Begitu juga tentang kajian kesan pembelajaran secara inkuiri terhadap sikap
amat sedikit ditemui sedangkan sikap terhadap pembelajaran mata pelajaran
seperti sejarah adalah agak kritikal (Jemaah Nazir Persekutuan, 1996).
Pandangan ini menyamai pandangan yang dikemukakan oleh Paice (1968) dan
Lister (1989) yang masing-masing bersependapat mengatakan bahawa minat
terhadap pembelajaran mata pelajaran Sejarah telaﬁ menurun dan periu
dipulihkan kembali.

Pada masa-masa yang lepas, tumpuan perlaksanaan pembelajaran
inkuiri hanya terhadap subjek-subjek sains sahaja. Tetapi ini bukanlah
bermakna pembelajaran inkuiri tidak boleh dilaksanakan ke atas subjek sains

sosial. Contohnya, Kuhn (1977), yang menjalankan kajian strategi



pembelajaran inkuiri dengan menggunakan pendekatan kitaran pembelajaran
telah mendapati bahawa pendekatan strategi ini sesuai dijalankan pada semua
disiplin mata pelajaran. Oleh kerana itu, penyelidik akan menggunakan mata
pelajaran Sejarah tingkatan dua dalam menjalankan eksperimen penggunaan
strategi pembelajaran inkuiri pada kajian ini.

Dalam kajian ini, penyelidik akan melakukan eksperimen mengenai tiga
strategi pembelajaran iaitu pembelajaran berasaskan inkuiri (PBI),
pembelajaran berasaskan inkuiri dengan bantuan model orientasi kitaran inkuiri
(PBI+OKI) dan pembelajaran amalan biasa (PAB) ke atas tiga kumpulan pelajar
yang ditentukan. Kumpulan PBI akan menjalankan pengajaran dan
pembelajaran secara inkuiri mengikut langkah-langkah dan prinsip-prinsip
pembelajaran inkuiri yang umum dan difahami oleh guru. Kumpulan PBI+OKI
pula akan menjalankan pembelajaran secara inkuiri seperti kumpulan PBI tetapi
kumpulan ini mendapat bantuan daripada model OKI yang diubahsuai. Kedua-
dua kumpulan PBI dan PBI+OKI akan dilatih dan disediakan modulnya
mengikut kehendak strategi masing-masing. Kumpulan PAB akan mengalami
pengajaran dan pembelajaran secara biasa berpandukan kepada persediaan
mengajar yang menjadi amalan biasa guru. Kesan ketiga-tiga strategi
pembelajaran terhadap empat pembolehubah yang dikenalpasti iaitu
pencapaian kemahiran inkuiri, tahap pemikiran kritis, tahap motivasi
pencapai.an dan perubahan sikap pembelajaran akan diukur.

Model Orientasi Kitaran Inkuiri (OKI) yang dipadankan pada PBI adalah
hasil pengubahsuaian daripada model kitaran pembelajaran Karplus & Their
(1975) dan model kitaran inkuiri Short, Schroeder, Laird, Kuffman, Ferguson &

Crawford (1997). Kedua-dua model ini mempunyai pendekatan dan prinsip



yang hampfr sama tetapi berbeza dari segi perlaksanaannya. Model kitaran
pembelajaran Karplus & Their telah dikhususkan dalam mata pelajaran sains
yang membahagikan model kepada tiga tahap pembelajaran iaitu tahap
eksplorasi, penciptaan idea dan aplikasi konsep. Eksplorasi yang dimaksudkan
ialah pelajar dikehendaki berinteraksi dengan alam semulajadi yang terdapat di
luar bilik darjah. Hasil daripada interaksi, pelajar akan memperolehi idea-idea.
Idea-idea akan dibincangkan supaya dapat diaplikasi bagi membentuk satu
konsep sains.

Manakala model kitaran pembelajaran Short dan rakan-rakan (1997)
memulakan eksplorasi dengan pembinaan ilmu secara umum terlebih dahulu.
Selepas itu pelajar diminta mengembangkannya dengan cara penerokaan ilmu
secara terbuka dan kemudian barulah pelajar-pelajar berbincang untuk
menemukan idea-idea yang berbeza dan diikuti proses menyerapkan ilmu baru
ke dalam skema pelajar. Seterusnya pelajar berbincang semula dan merangka
dan melaksanakan eksplorasi peringkat selanjutnya.

Setelah dianalisa, didapati kedua-dua model ini berpegang kuat kepada
andaian dan prinsip pembelajaran secara inkuiri tetapi dalam konteks ‘discovery
inquiry’. Oleh itu bagi perlaksanaan pengajaran pembelajaran inkuiri di dalam
bilik darjah penyelidik telah membuat pengubahsuaian dari segi cara
melaksanakan pembelajaran inkuiri. Penyelidik telah memasukkan aktiviti
membina :ilmu, eksplorasi, pembentangan, aplikasi dan refleksi bagi
mengendalikan PBI dalam bilik darjah.

Oleh kerana penyelidik mengutamakan dan mengambilkira aspek-aspek
psikologi pendidikan, sebarang strategi pengajaran-pembelajaran yang hendak

dilaksanakan perlu mengambil kira ciri-ciri yang terdapat pada diri pelajar

(Ames, 1992; Dweck & Maehr, 1984; Ismail Md. Zain, 1994). Ciri-ciri pelajar ini
dikaitkan dengan konsep perbezaan individu (Jensen, 1987). Ciri-ciri perbezaan
individu yang perlu dianalisis ialah seperti kemahiran sedia ada,
kecenderungan, minat, sikap pelajar dan tahap motivasi (Slavin, 1995). Dalam
kajian ini motivasi pencapaian pelajar, kemahiran berfikir sama ada secara
inkuiri ataupun kritis dan perubahan sikap terhadap pembelajaran dikenalpasti
sebagai ciri yang penting yang mempengaruhi penilaian sesuatu strategi
pengajaran dan pembelajaran yang dipraktikkan.

“Motivasi pencapaian adalah salah satu jenis motivasi. Motivasi
pencapaian di kalangan pelajar dapat difahami melalui dua teori motivasi utama
iaitu teori motivasi yang dipelopori oleh Atkinson (1978) dan Weiner (1984).
Mengikut Atkinson motivasi pencapaian pelajar-pelajar bergantung kepada
kecenderungan pelajar untuk mencapai kejayaan dan kecenderungan pelajar
untuk mengelakkan kegagalan. Manakala motivasi pencapaian mengikut
Weiner pula ad-alah kecenderungan pelajar yang dipengaruhi oleh beberapa
faktor. Faktor-faktor yang dimaksudkan ialah: (i) kemahiran belajar (ii) kadar
tumpuan pelajar (ii) pengaruh rakan sebaya, guru dan ibu bapa (iv) faktor
fisiologikal (kesihatan, mod dan kematangan) (v) kepayahan tugas dan (vi)
nasib.

Kajian-kajian yang lepas menunjukkan tahap motivasi pencapaian
mempunyaj hubungan yang rapat dengan tahap memproses makiumat
(Tolman, 1585), keyakinan diri dan keupayaan penyelesaian masalah (Shields,
2000) dan kesetabilan emosi dan kecerdasan berfikir (Ames & Archer, 1987,
Brophy, 1998; Kozeki, 1985). Bagi pelajar bertahap motivasi pencapaian yang

rendah akan menimbulkan reaksi emosi yang tidak selesa terhadap situasi

pembelajaran dalam bilik darjah (Bevano, Dengel & Adams, 1996). Sebaliknya
kajian yang dijalankan terhadap individu pelajar yang mempunyai tahap
motivasi pencapaian tinggi telah berjaya menjadikannya sebagai penggerak
individu terhadap pencapaian dan minat (Deschler & Schmaker, 1995),
perkembangan kognitif (Dweck & Leggert, 1988) serta penilaian kendiri

(MacPhee, Janet, Heyl & Judy, 1998).

1.3 Pernyataan Masalah

Antara masalah-masalah yang ketara dan telah dikenalpasti ialah seperti
masalah kekurangan kemahiran berfikir secara kritis (Perkins, 1993; Sternberg,
1987; Som Hj. Noor & Mohd. Dahalan Ramli, 1993; Syed Anwar Ali, 2003),
masalah kelemahan memahami sesuatu konsep dalam pembelajaran
(Anderson, 2000; Hamidah Madinsah, 2004), masalah kurang bermotivasi
dalam pembelajaran (Ismail Md. Zain, 1994; Lawson, 1995; Kartini Baharum,
1997; Maznah Ismail, 1988; Sheilds, 2000; Wentzel, 1998) dan masalah
bersikap negatif terhadap mempelajari satu-satu mata pelajaran yang tidak
diminati (Maznah Ismail, 1984; Mohd Said Mohd Rozi, 1992; Ramsden, 1982;
Thomson, 1992).

Masalah kemahiran berfikir secara kritis yang rendah dikesan melalui
kegagalan pelajar berfikir secara kritis dalam satu-satu isu. Hal ini dibuktikan
oleh Lapo;an Bahagian Perancangan dan Penyelidikan, Kementerian
Pendidikan iMalaysia pada tahun 1992 yang telah mendapati pelajar-pelajar
masih mengutamakan pembelajaran secara menghafal. Mereka akan
mendapat skor yang tinggi dalam sesuatu peperiksaan sekiranya soalan-soalan

peperiksaan selari dengan nota dan buku kerja mereka. Pelajar biasanya

mendapat skor pencapaian tinggi terhadap soalan peringkat rendah yang
melibatkan jenis soalan yang menduga pengetahuan, kefahaman dan aplikasi
mudah. Bagi soalan-soalan aras peringkat tinggi seperti membuat sintesis dan
penilaian, pelajar menghadapi kesukaran yang jelas. Masalah ini wujud kerana
pelajar-pelajar masih ditanamkan kaedah pembelajaran yang menjurus kepada
peperiksaan.

Semasa proses pembelajaran berjalan, didapati pelajar-pelajar masih
kabur bagaimana mereka memperolehi, menyusun, menyimpan dan
menggunakan maklumat. Mereka sudah biasa menerima maklumat secara
langsung daripada guru. Maklumat diperolehi daripada sumber yang terhad
iaifu semata-mata daripada buku teks dan guru sahaja (Faridah Ramzi, 2000;
Nasir Mohamad, 2001). Sumber-sumber daripada rakan, multimedia, pusat
sumber sekolah, muzium tempatan dan persekitaran pelajar kurang diberi
penekanan. Mengikut Ogden (2002), sumber pembelajaran yang dapat
mempertingkatkan daya fikir pelajar banyak terdapat daripada sumber-sumber
di luar bilik darjah. Ini bukanlah bermakna pelajar tidak perlu datang ke bilik
darjah untuk belajar, tetapi apa yang dimaksudkan ialah pelajar-pelajar perlu
mengenalpasti sumber luar yang dapat membantu mereka mendapatkan
kefahaman yang lebih tinggi terhadap satu-satu fakta. Sumber-sumber luar
boleh memandu pelajar membuat perbandingan dan mendapatkan contoh-
contoh tambahan yang sesuai selain daripada maklumat yang terdapat dalam
buku teks étaupun yang diberikan oleh guru sahaja.

Pelajar juga dikenalpasti menghadapi masalah menghubungkait dan
mengintegrasikan matlamat-matlamat yang didapati daripada mata pelajaran-

mata pelajaran yang berlainan. Mereka memisahkan maklumat mengikut

disiplin mata pelajaran. Hasil kajian Ismail Md. Zain (1994) mendapati pelajar
yang mempelajari mata pelajaran Geografi akan mempercayai maklumat
geografi sekiranya buku yang dibaca adalah buku geografi. Kajian Lock (1990)
pula mendapati pelajar tidak dapat mengaitkan lokasi geografi dengan masalah
pembangunan, contohnya bagi kawasan tanah pamah yang selalu dilanda
banjir. Masalah banijir ini menyebabkan minat pihak British terlalu kurang untuk
membangunkan kawasan tersebut. Dari aspek proses kognitif, boleh
disimpulkan bahawa pelajar-pelajar dalam kajian Lock (1990) di atas telah
gagal mengasimilasikan maklumat baru ke dalam skema yang telah wujud
dalam otak mereka. Sekiranya sudah terdapat skemata yang banyak di dalam
otak, maklumat baru akan disusun mengikut petak yang betul agar tidak
diganggu oleh skemata yang terbentuk daripéda maklumat yang diterima dalam
disiplin-disiplin akademik yang lain (Stevenson, 2000).

Malangnya, pelajar-pelajar yang didedahkan dengan maklumat yang
banyak masih didapati gagal untuk membentuk konsep berdasarkan kepada
kefahaman sendiri (Pusat Perkembangan Kurikulum, 1994). Philips (1997)
berpendapat bahawa kegagalan ini berpunca daripada ketidak mampuan
pelajar tersebut berfikir secara kritis. Pelajar mungkin tidak mempunyai
kemahiran yang mendalam untuk dapat menjalankan proses-proses berfikir
seperti membuat perbandingan, pembezaan, menilai, melakukan generalisasi
dan membugt refleksi. Maklumat-maklumat yang diperolehi adalah secara literal
dan mereka; tidak mengolahnya mengikut kefahaman mereka sendiri supaya
sebarang konsep yang terbentuk adalah hasil daripada usaha daya fikir mereka
sendiri. Kaedah pembelajaran yang berpusat kepada pelajar akan dapat

mempercepatkan keupayaan kemahiran berfikir pelajar. Kemahiran berfikir

bukanlah senang didapati kerana ianya memerlukan latihan dan aktiviti-aktiviti
yang terancang. Pelajar-pelajar perlu diberikan latihan-latihan, tugasan, dan
kerja rumah yang menekankan aspek penyelesaian masalah. Latihan-latihan
akan memudahkan pelajar mengingat. Manakala aktiviti-aktiviti yang dirancang
dalam pembelajaran adalah seperti memuatkan aktiviti perbincangan, soal
jawab, forum, seminar, bengkel dan penerokaan bahan daripada pelbagai
sumber. Aktiviti-aktiviti pembelajaran di atas akan mempercepatkan
pembentukan pelajar yang kritis.

Masalah yang ketara dihadapi oleh pelajar-pelajar adalah kegagalan
mereka menggunakan pengetahuan sedia ada sepenuhnya dalam
menyelesaikan masalah dalam pembelajaran (Golensten, Ronning & Walter,
1998). Umumnya, setiap individu pelajar memang telah mempunyai
pengetahuan dan pengalaman. Tetapi malangnya guru tidak dapat merangsang
dan membantu pelajar mengaitkan pengetahuan sedia ada pelajar dengan
maklumat baru yang didedahkan kepada mereka apabila satu tajuk
pembelajaran yang baru diperkenalkan. Pengetahuan sedia ada pelajar, jika
dapat dikaitkan dengan maklumat baru, bolen membantu memotivasikan
pelajar untuk mempelajari serta memahami kebanyakan maklumat
pembelajaran (Faridah Ramzi, 2000; Lott, 1983).

Minat pelajar berhubung rapat dengan sikap dan kognisi mereka. Pelajar
biasanya tidak menyukai sesuatu mata pelajaran kerana pelajar itu gagal
melihat hﬁbungan mata pelajaran yang dipelajari dengan kehidupannya
(Lipenon, Hakkareinen & Lithtinen, 2000). Perubahan tingkah laku akan berlaku
apabila pelajar menyukai mata pelajaran itu. Konsep perubahan tingkah laku

dalam konteks kognisi juga dikenali sebagai konsep “pemindahan

pembelajaran”. Sikap pelajar akan berubah apabila kognisinya berupaya
memindahkan kandungan pembelajaran ke dalam perspektif kehidupan
sehariannya. Mata pelajaran Sejarah misalnya, akan diminati sekiranya pelajar
menyedari fakta-fakta dalam mata pelajaran sejarah boleh membantu mereka
memahami kesan dan sebab bagi sesuatu fakta. Begitu juga pemahaman
tentang konsep sebab dan akibat boleh membantu pelajar memahami banyak
fakta yang mereka pelajari.

Pengajaran pembelajaran berasaskan inkuiri didapati telah berjaya
meningkatkan kemahiran kognitif (Faridah Ramzi, 2000; Lott, 1983; Nasir
Mohamad, 2001; Shymansky, 1984), meningkatkan tahap motivasi (Lipenon &
rakan, 2000; Zahara Aziz, 1998) dan mengubah sikap pelajar (Ogden, 2002).
Namun begitu, hampir semua pengkaji-pengkaji di atas mengakui bahawa
pengajaran pembelajaran berasaskan inkuiri adalah sukar untuk dilaksanakan.
Antara masalah-masalahnya ialah pembelajaran melalui inkuiri memerlukan
masa yang panjang untuk dilaksanakan, tidak sesuai kepada pelajar yang
lambat membaca dan menelan kos yang tinggi (Shymansky, 1984).
Permasalahan tersebut mungkin dapat diatasi sekiranya ada strategi
pengajaran pembelajaran yang sesuai dan mudah untuk dipraktikkan. Bagi
tujuan ini, penyelidik telah cuba membina satu model pembelajaran berasaskan
inkuiri dengan bantuan model-model yang sesuai.
| Matai pelajaran sejarah telah dipilih untuk diaplikasikan pembelajaran
secara inki:iri. Pemilihan mata pelajaran sejarah adalah bertepatan dengan
kandungan Sukatan Mata Pelajaran Sejarah sendiri yang menggalakkan
penggunaan strategi inkuiri dalam pembelajarannya (Kementerian Pendidikan

Malaysia, Sukatan Pelajaran, 2000). Penekanan strategi ini selari dengan

pandangan Khoo Kay Kim dalam satu seminar di Universiti Malaya yang
mencadangkan dijalankan satu pendekatan pengajaran pembelajaran yang
benar-benar dapat mengubah suasana pembelajaran yang lebih
memberangsangkan. Mengikut Wan Mohd Zahid Wan Mohd Nordin (1993),
pendekatan pengajaran dan pembelajaran di sekolah menengah dan rendah
perlu berubah daripada pendekatan yang berpusatkan kepada guru kepada
pendeatan berpusatkan kepada pelajar. Model PBI+OKI yang digunakan dalam
penyelidikan ini diramal mampu mencapai objektif mata pelajaran sejarah
sebagaimana yang termaktub di dalam Sukatan Mata Pelajaran Sejarah.

Dalam pendekatan pengajaran pembelajaran berasaskan inkuiri
hubungan guru dengan pelajar adalah unik. Keperihatinan guru terhadap setiap
persoalan yang dikemukakan oleh pelajar adalah gambaran proses inkuiri yang
akan berlaku. Malah, semakin banyak berlakunya proses soal jawab semasa
aktiviti inkuiri dilaksanakan, semakin besarlah potensi terhadap kejayaan inkuiri.
Sikap keperihatinan guru terhadap soalan-soalan pelajar dianggap sebagai
pembentukan ke arah perkembangan intelek. Malangnya, mengikut kajian
oleh Pusat Perkembangan Kurikulum yang telah dibuat ke atas tiga buah
negeri iaitu Wilayah Persekutuan, Selangor dan Negeri Sembilan tentang
keberkesanan KBSM, didapati bahawa purata masa guru bercakap dan
menyuruh pelajar menulis fakta jauh lebih banyak berbanding dengan masa
yang diperuntukkan kepada pelajar menyoal dan menjalankan aktiviti-aktiviti
intelektual (&alam Wan Mohd Zahid Wan Mohd Nordin, 1994). Masalah ini
diberi perhatian dalam kajian ini.

Ramai guru yang mengakui keberkesanan pembelajaran yang

berpusatkan pelajar. Usaha mengurangkan pergantungan kepada guru dibuat

dengan harapan pelajar lebih berjaya. Pembelajaran berpusatkan pelajar boleh

menghasilkan pelajar yang kritis dan kreatif. OK| yang dikembangkan daripada

pendekatan kitaran pembelajaran yang mengandungi unsur-unsur inkuiri yang

menekankan ciri-ciri penyiasatan, interaksi, pemerhatian, dan menganalisa

dijangka dapat melahirkan pelajar-pelajar yang perihatin dalam mencari

maklumat dan seterusnya mengaplikasikan maklumat-maklumat tersebut.

14

Objektif Kajian

Kajian kesan OKI terhadap pengajaran pembelajaran mata pelajaran

Sejarah tingkatan 2 adalah untuk mencapai objektif-objektif berikut:

P

Untuk menentukan kesan ketiga-tiga strategi pembelajaran (PBI+OKI,
PBI | dan PAB) terhadap pencapaian kefahaman inkuiri mata pelajaran
Sejarah

Untuk menentukan kesan ketiga-tiga strategi pembelajaran (PBI+OKI,
PBI dan PAB) terhadap tahap pemikiran kritis pelajar

Untuk menentukan kesan ketiga-tiga strategi (PBI+OKI, PBI dan PAB)
terhadap motivasi pencapaian pelajar

Untuk menentukan kesan ketiga-tiga strategi pembelajaran (PBI+OKiI,
PBI dan PAB) terhadap sikap pelajar ke atas mata pelajaran Sejarah.
Untuk menilai sejauh manakah perhubungan antara pemikiran kritis,
motivasi pencapaian dan sikap pelajar dengan pencapaian kefahaman
inkuiri: dalam mata pelajaran Sejarah bagi ketiga-tiga strategi (PBI+OKI,
PBI dan PAB) yang digunakan.

Untuk mengenalpasti tahap kesedaran kemahiran metakognitif yang

sedia ada dan selepas pembelajaran di kalangan pelajar-pelajar.

1.5

1.6

Persoalan Kajian

Adakah terdapat perbezaan pencapaian kefahaman inkuiri dalam mata
pelajaran Sejarah di kalangan ketiga-tiga kumpulan pelajar (PBI+OKiI,
PBI dan PAB)?

Adakah terdapat perbezaan pada tahap kemahiran pemikiran kritis di
kalangan ketiga-tiga kumpulan pelajar (PBI+OKI, PBI dan PAB) ?
Adakah terdapat perbezaan pada tahap motivasi pencapaian di kalangan
ketiga-tiga kumpulan pelajar (PBI+OKI, PBI dan PAB) ?

Adakah terdapat peningkatan pada sikap pelajar terhadap pembelajaran
di kalangan ketiga-tiga kumpulan pelajar (PBI+OKI, PBI dan PAB) ?
Wujudkah perhubungan antara kemahiran pemikiran kritis, tahap
motivasi pencapaian dan sikap terhadap pembelajaran dengan
kefahaman inkuiri sejarah di kalangan ketiga-tiga kumpulan (PBI+OKI,
PBI dan PAB)?

Bagaimanakah tahap kesedaran kemahiran metakognitif pelajar selepas
pembelajaran di kalangan ketiga-tiga kumpulan pelajar (PBI+OKI, PBI

dan PAB)?

Hipotesis Kajian

Hipotesis-hipotesis penyelidikan dibentuk untuk menentukan sama ada

PBI, PBI+OKlI dan PAB memberi kesan pembelajaran yang berbeza,

menentukan?sama ada terdapat hubungan antara pembolehubah-pemboleh

ubah dan juga menentukan kekuatan pembolehubah yang mempengaruhi

eksperimen. Hipotesis kajian dipermudahkan seperti berikut:

Hipotesis 1

Tiada perbezaan yang signifikan dalam min ukuran pencapaian kefahaman
inkuiri bagi pengajaran dan pembelajaran yang menggunakan model PBI+OKI
berbanding dengan kumpulan PBI tanpa model dan PAB.

Hipotesis 2

Tiada perbezaan yang signifikan dalam min ukuran pemikiran kritis bagi
kumpulan PBI yang menggunakan model OKI berbanding dengan kumpulan
PBI tanpa model dan PAB.

Hipotesis 3

Tiada perbezaan yang signifikan dalam min ujian motivasi pencapaian bagi
kumpulan PBI yang menggunakan model OKI berbanding dengan kumpulan
PBI tanpa model dan PAB.

Hipotesis 4

‘Tiada perbezaan yang signifikan dalam min ukuran sikap terhadap pengajaran
dan pembelajaran bagi kumpulan PBlI yang menggunakan model OKI
berbanding dengan kumpulan PBI tanpa model dan PAB.

Hipotesis 5

Tiada perhubungan yang signifikan antara min tahap pemikiran kritis, motivasi
pencapaian dan sikap terhadap pembelajaran dengan pencapaian
Kefahaman Inkuiri Sejarah bagi kumpulan pengajaran pembelajaran PBI+OKI,

PBI dan PAB.
1.7 Kerangka Teori

Kajian ini didasari oleh beberapa teori pembelajaran yang telah dijadikan asas

bagi membentuk model Orientasi Kitaran Inkuiri. Untuk menilai keberkesanan

model pembelajaran yang dibina, perubahan dalam beberapa aspek tingkah
laku, kognitif dan afektif telah dinilai, iaitu aspek kemahiran inkuiri, pemikiran
kritis, motivasi pencapaian dan sikap belajar pelajar. Aspek-aspek ini adalah
aspek yang ada kaitannya dengan pembentukan pembelajaran yang berkesan.

Kerangka teori kajian ini boleh digambarkan melalui Rajah 1.1.

Rajah 1.1 : Kerangka Teori Kajian




Rajah 1.1 menyatakan bahawa Pembelajaran Berasaskan Inkuri didasari
oleh tiga teori utama iaitu Teori Penerokaan Bruner, Te‘ori Pembelajaran Situasi
Lave dan Wenger serta Teori Aktiviti Pembelajaran Nikolavich dan Rubinstein.
Teori Penerokaan merupakan teori yang utama digunakan dalam Pembelajaran
Berasaskan Inkuiri. Pengasas kepada teori ini ialah Jerome Bruner. Beliau
berpendapat kewujudan persekitaran bilik darjah yang menggalakkan ak‘tiviti
penerokaan akan membantu pelajar meningkatkan daya berfikir peringkat tinggi
seperti membiasakan membuat andaian-andaian alternatif berdasarkan kepada
bukti yang ditemu.

Bruner (1965) telah memberikan empat kelebihan bagi pembelajaran
secara penemuan iaitu ia dapat; (i) meningkatkan kemahiran intelek; (ii)
memberi ganjaran intrinsik kepada pelajar; (iii) membantu proses ingatan, dan
(iv) meningkatkan daya ingin meneroka. Orlich & rakan-rakan (1997)
menyatakan bahawa Idea-idea Bruner berhubung dengan teori penerokaan
dalam inkuiri penemuan menekankan bahawa pelajar; (a) perlu berinisiatif dan
aktif, (b) harus diberi semangat, (c) perlu melibatkan diri dalam perbincangan,
(d) belajar melalui aktiviti-aktiviti, (€) diberi peluang meneroka konsep-konsep
penting, dan (f) membuat pemerhatian, menjalankan eksperimen, manipulasi
dan membuat andaian.

Asas teori Pembelajaran Berasaskan Inkuiri yang kedua ialah daripada
Teori Pembelajaran Situasi oleh Lave & Wenger (1991). Teori Pembelajaran
Situasi méngaitkan pembelajaran inkuiri dengan konsep pembelajaran
mengikut situasi (situated learning). Konsep pembelajaran mengikut situasi
bermakna proses pembelajaran yang dfjalankan perlu mengambil kira pemilihan

kesesuaian situasi aktiviti, bentuk perhubungan dengan rakan dan iklim bilik

darjah. Teori ini melihat kepentingan kedua-dua teori kognitif dan teori kognitif
sosial. Kedua-dua teori ini memperkatakan tentang isu yang sama iaitu
pengetahuan perlu dibina oleh pelajar secara aktif.

Teori Asas Pembelajaran Inkuiri yang ketiga ialah Teori Pembelajaran
Aktiviti yang diasaskan oleh Nikolaevich & Robinstein. Teori Pembelajaran
Aktiviti menekankan betapa pentingnya perhubungan antara subjek, objektif
dan alat penyampaian. Subjek adalah merujuk kepada orang yang terlibat
menjalankan aktiviti manakala objektif pula adalah merupakan siri kemahiran
yang hendak dicapai. Alat penyampaian yang dimaksudkan dalam Teori
Pembelajaran Aktiviti adalah merujuk kepada kaedah atau teknik yang
digunakan bagi mencapai objektif. Untuk menghubungkan ketiga-tiga subjek,
objektif dan alat penyampaian, sebarang aktiviti pembelajaran yang dijalankan
perlulah disokongan oleh model yang terancang, kemahiran menyuntik motivasi
dan berkebolehan menyediakan peraturan melaksanakan aktiviti dengan
tersusun.

Pembelajaran Berasaskan Inkuiri yang diasas berdasarkan ketiga-tiga
teori di atas telah dapat menghubungkan dengan elemen-elemen kognitif dalam
teori pembelajaran. Elemen-elemen kognitif yang terdapat dalam Pembelajaran
Berasaskan Inkuiri dapat difahami mengikut Teori kognitif Piaget, Teori Kognitif
Sosial Vygotsky dan Teori Memproses Maklumat yang diperjelaskan oleh
Robert Gagne. Teori Kognitif Piaget (1976) yang menyatakan bahawa pelajar
mengorganisjasikan skema yang terdapat di dalam otak mereka melalui proses
adaptasi. Proses adaptasi yang berlaku melibatkan dua proses utama yang
berlawanan tetapi tidak terpisah yang dikenali sebagai asimilasi dan

akomodasi. Asimilasi ialah proses kognitif yang berlaku terhadap pelajar bagi

menyepadukan pengalaman atau maklumat baru ke dalam skema yang sedia
ada. Semasa aktiviti pembelajaran berjalan, proses asimilasi terbina akibat
daripada penambahan pengalaman. Penambahan maklumat atau pengalaman
baru akan cuba mengembangkan struktur skema. Perkembangan struktur
bergantung pula kepada strategi pembelajaran yang digunakan dan kompleksiti
pengalaman yang dibawa masuk

Proses akomodasi pula merupakan aktiviti-aktiviti yang melibatkan
proses membuat timbang tara terhadap maklumat baru yang tidak dapat di
tempatkan ke dalam struktur skema yang sedia ada secara serta merta. Melalui
aktiviti yang sesuai maklumat baru akan di tempatkan di otak dan kesannya
struktur skema baru terbentuk. Proses akomodasi nampaknya agak rumit tetapi
boleh dilakukan apabila cara mendapatkan maklumat itu mencabar,
menyeronok dan dipermudahkan. Darjah kejayaan asimilasi dan akomodasi
bergantung pula kepada tahap perkembangan pelajar. Pelajar memerlukan
strategi pembelajaran yang sesuai dan bermakna bagi mengakibatkan
pembentukan skema baru hasil daripada proses asimilasi dan akomodasi.

Elemen kognitif yang kedua dinamakan elemen Perancah dan Zon
Proksimal Perkembangan (ZPD) mengikut Vygotsky (1962). Perancah
bermakna setiap individu yang belajar dapat meningkatkan perkembangan
inteleknya apabila mereka dapat menerima menerima bantuan perancah
daripada persekitaran sosial. Bantuan persekitaran ialah interaksi antara pelajar
dengan gu:ru, rakan yang lebih matang, persekitaran fizikal dan aktiviti
pembelajaran yang sesuai. Melalui interaksi seperti perbincangan, bertukar
pandangan, berkongsi maklumat dan berkomunikasi akan dapat memperbaiki

konsep dan menambah pengetahuan pelajar dan seterusnya membantu

